
	Модул номи
	Оралиқ назорат

	Жиноят-процессуал ҳуқуқи
	Мустақил иш

	Балл миқдори
	Мустақил иш билим ва кўникмаларни баҳолайди

	20%
	· Жиноят ишлари юритувининг хуқуқий масалалари юзасидан чуқур билимларни намойиш этиш;

· Жиноят процессуал қонунчилигини ва қонунни қўллаш амалиётини такомиллаштириш масалаларини танқидий таҳлил этиш ва баҳолаш;

· Жиноят процессуал хужжатлар асосида жиноят ишлари юритуви иштирокчиларининг процессуал позициясини ёзма шаклда танқидий таҳлил этиш ва асослаш

	Топшириш муддати
	

	03.04.2014
	

	(индивидуал бажариладиган иш/ гуруҳ бўлиб бажариладиган иш)
	

	индивидуал
	


Ушбу ишни бажариш учун эссе ёзишингиз керак.
МУСТАҚИЛ ИШ – КЕЙС СТАДИ УЧУН ВАЗИФА 

2-масала

Терговчи дастлабки терговни тамомланди, деб ҳисоблаб, 16 ёшли жабрланувчи Б.га жиноят иши материаллари билан 2013 йил 16 март куни соат 10 дан 15 га қадар танишиши тўғрисида хабарнома жўнатади. Аммо жабрланувчи белгиланган вақтда терговчига маълум бўлмаган сабабларга кўра келмайди.

Терговчи айбланувчи ва унинг ҳимоячисини иш материаллари билан таништириб, баённома расмийлаштиради ва айблов хулосасини тузиб, жиноят ишини прокурорга юборади. Шу куннинг ўзида прокурорга иккита мурожаат келиб тушди. Бири - айбланувчидан, иккинчиси - жабрланувчидан. Айбланувчи дастлабки тергов давомида баъзи гувоҳлар сўроқ қилинмаганини, уларни ҳам албатта сўроқ қилиш лозимлигини таъкидлаб илтимоснома киритган. Жабрланувчи эса шикоят аризаси билан мурожаат қилиб, унда дастлабки терговни тамомланганлигини билмаганлигини, терговчидан ҳеч қандай хабарнома хатини олмаганлигини, бу вақтда у касалхонада бетоб бўлиб ётганлигини билдириб, унга иш билан танишиш имконияти берилишини талаб қилади. Ўз гапининг исботи сифатида тиббий маълумотномани илова қилади.

Прокурор мурожаатлар юзасидан терговчидан тушунтириш беришни сўрайди. Терговчи айбланувчининг илтимосномасини қаноатлантириш шарт эмаслигини, дастлабки тергов давомида етарлича гувоҳларни сўроқ қилиб бўлганлигини, айбланувчи таъкидлаган гувоҳларни сўроқ қилиш натижасида иш учун бирор бир аҳамиятли маълумот олиб бўлмаслигини айтади.

Жабрланувчининг шикояти бўйича терговчи тушунтириш берар экан, унга жиноят иши материаллари билан танишиш ҳақида мобил телефонидаги WhatsApp дастури орқали хабарнома жўнатганлиги, юборган хабарини ўқилганлигини тасдиқловчи белги келганлигини айтади ва телефонидаги хабарни прокурорга кўрсатади. Аниқланишича, ҳақиқатдан ҳам ўша телефон рақами жабрланувчига тегишли бўлган ва ўша рақамни доимий равишда ўзи ишлатган.

Прокурор 7 кун давомида иш ҳолатларини ўрганиб чиқиб, айбланувчининг илтимосномасини қаноатлантирмаслик ҳақида, жабрланувчининг шикоятини эса қаноатлантириш тўғрисида қарор чиқаради.
1-савол: Жабрланувчининг дастлабки тергов тамомлангандан кейин жиноят иши материаллар билан танишиб чиқиш ҳуқуқи қандай таъминланади?

2-савол: Мазкур ҳолатда жабрланувчи жиноят иши материаллар билан танишиб чиқмаган бўлса, ушбу жиноят ишини судга юбориш мумкинми?

3-савол: Жиноят иши тамомлангандан сўнг иштирокчилар қандай илтимосномалар киритиши мумкин?

4-савол: Дастлабки тергов давомида энг камида неча нафар гувоҳларни сўроқ қилиш керак? Айбланувчининг янги гувоҳларни сўроқ қилишни илтимос қилиш ҳуқуқи борми?

5-савол: Жиноят иши материаллари билан танишиб чиқиш учун терговчи белгилаган муддатда жабрланувчи узрли сабабларга кўра кела олмаган бўлса, қандай ҳуқуқий оқибатлар келиб чиқади?

6-савол: Тарафларга терговчи томонидан юбориладиган хабарнома қандай шаклда бўлиши талаб этилади? Мобил телефонидаги WhatsApp дастури орқали юборилган хабарнома процессуал аҳамиятга эгами?

7-савол: Прокурорнинг ҳаракатлари тўғрими? Унинг қарорлари жиноят процессуал қонунга мувофиқ ҳолда чиқарилганми?

Юқорида кўрсатилган саволлар юзасидан ўз фикрингизни норматив манбалар ва илмий адабиётлар билан мустаҳкамлашингиз шарт.

Талаба қуйидагиларни намойиш қилиши керак:

- жиноят процессига алоқадор амалий аҳамиятга эга бўлган ностандарт ва мунозарали масалаларни  фарқлаш лаёқати;

- мустақил тадқиқот олиб бориш, вужудга келган муаммоларни муҳокама қилиш ва уларни ечиш йўлларини кўрсатиш  лаёқати;

- йиғилган аргументларни тадрижий ва консруктив тарзда ёзма шаклда баён қилиш маҳорати;

-Жиноят-процессуал қонуни нормаларни тўғри қўллаш маҳорати;

- тегишли манбалардан (илмий адабиётлар шунингдек, амалий материаллар) илова (иқтибос) келтириш. 

Мустақил иш қуйидаги талабларни инобатга олган ҳолда топширилиши шарт:

· Word дастури ёрдамида бажарилиши;

· Титул варақига эга бўлиши;
· Ҳар бир бетининг номерланиши; 

· Сўзлар сони: камида 3000 words;

· шрифт: Times New Roman; 12-размер, иккилик интервал;

· саҳифа чегаралари: ҳар томондан 2 см;

· ишда аниқ иқтибос (ссылка, сноска)нинг мавжудлигига алоҳида эътибор;

· фойдаланилган адабиётлар рўйхати.

Мустақил иш баҳолашнинг қуйидаги мезонларига кўра баҳоланади:

· талабанинг ҳуқуқ нуқтаи назаридан муаммоли масалаларни аниқлаш  лаёқати;

· танқидий таҳлил лаёқати ва шахсий асосли фикрнинг мавжудлиги;

· жиноят−процессуал нормаларни тўғри қўллаш лаёқати;

· фикрни ишонарли тарзда ижодий баён қилиш лаёқати;

· манбаларга цитата (текст парчаси) ва ссылка (иқтибос) келтириш лаёқати;

· грамматик хатоларга йўл қўймаслик. 

	ДИҚҚАТ: ПЛАГИАТ АНИҚЛАНГАН ҲОЛЛАРДА ЁКИ ИШНИ ТОПШИРИШ БЕЛГИЛАНГАН МУДДАТДАН КЕЧИКТИРИЛГАНДА МУСТАҚИЛ ИШ БЕКОР ҚИЛИНАДИ.

МУСТАҚИЛ ИШ 2014 ЙИЛ 3 АПРЕЛЬ КУНИ СОАТ 17.00 ГА ҚАДАР ЎҚУВ-УСЛУБИЙ БОШҚАРМАГА ТОПШИРИЛИШИ ШАРТ


ИМТИҲОН ОЛУВЧИНИНГ ТАҚРИЗИ: мустақил ишга ёзма тақриз 28.04.2014 га қадар тақдим қилинади. 

